
DEREITO DE AUTODETERMINACION:
UN EXEMPLO DOS LIMITES
DEMOCRATICOS DO ESTADO
ESPANOL VERBO
DAS NACIONALIDADES!

Margarita Ledo Andién
Josep Maria Solé i Sabaté

O Parlamento de Catalufia declara, solemnemente,
que Catalufia foma parte dunha realidade nacional
diferenciada no conxunto do Estado(...)

O Parlamento de Cataluiia manifesta que o acata-
mento do marco constitucional vixente, resultado do
proceso de transicioén politica da dictadura a demo-
cracia, non significa a renuncia do pobo cataldn ao
dereito d autodeterminacion (...)

Un texto para deixar constancia formal de que non se renuncia a un dereito, o de auto-
determinacion, é aprobado en Comisién o 12 de decembro de 1989. A proposta partia de

! Comunicacién na «Table-ronde internationale du Grupe Européen sur les Practiques Politiques, en Berlin
(Freie Universitit), os dias 10 ao 13 de xufio de 1990.

Esquerra Republicana de Catalunya e obterd os votos favorables de CiU, de Iniciativa per
Catalunya, do CDS e do Grupo Mixto. O PP non asiste. O PSOE vota en contra.

O Pleno do Parlamento Basco proclama, o 15 de febreiro de 1990, que:

(...) o pobo basco ten dereito 4 Autodeterminacién. Este dereito reside na potestade dos seus cida-
dans para decidiren ceibe e democraticamente o seu status politico, econémico, social e cultural (...)

Os votos favorables son do PNV, EA e EE. Herri Batasuna maniféstase favorable a este
primeiro punto. Votan en contra o PP, o PSOE e o CDS.

O 13 de marzo de 1990 o Pleno do Parlamento de Galicia debate unha proposta non
de lei, presentada polo PSG-EG que recolle o dereito de Autodeterminacidén cos votos
favorables do BNG e CG, que fixeron propostas propias coincidentes coa defensa do
dereito 4 autodeterminacién e diverxentes noutros extremos. Votaron en contra o PP e o
PSOE.

Todo comeza cun acto ritual, a conmemoracién simbdlica dos dez anos de vixencia do
Estatuto de Autonomia de Catalufia; un acto rotineiro no discurso politico interno das tres
nacionalidades do Estado; e este seu estatus de normalidade non facia pensar que fose con-
verterse en noticiable, de acordo cos news values sedimentados. Pero, por razéns eséxenas,
o feito referido roza un dos criterios de noticiabilidade —é noticia aquilo que os media
constrien como tal e sae cun tratamento a pdxina nun xornal de grande tirada no contexto
cataldn e estatal, E/ Periodico de Catalunya, por outra banda préximo 4s posiciéns do
goberno central e polo tanto sen tendencia a crear falsos scoops a favor das reivindicaciéns
nacionalitarias.

O tema, lanzado co titulo «El Parlament apuesta por la autodeterminacién» (E!/
Periddico, 13-12-89), ten como pano de fondo o defrontamento puntual entre Antonio
Asensio, editor do xornal, e a decisién do goberno espafiol a favor do grupo editor de
El Pais para a adxudicacién dun dos canais de TV privada. Ao escolmar o tipo de noti-
cia molesta para o goberno espafiol, El Periddico acerta nunha das cuestiéns sempre
camufladas, inaceptable para as posiciéns centrais e capaz de pdr ao descuberto tanto as
sias carencias democraticas coma a falta de control politico do PSOE sobre os tres
territorios —Galicia, Euscadi e Catalufia— que tefien unha referencia cultural e histéri-
ca propia, e esta cuestién non € outra que o recofiecemento dun dereito colectivo, o de
autodeterminacidn.

O dia despois, o 14 de decembro, esta noticia-bomba demostra que d4 no albo cando
o prototipo dominante da prensa democrética, o xornal de maior tirada do estado, E!
Pais, convértea no tema editorial do dia, engadindolle un variante significativo no seu
tratamento: o maniqueismo. Rompendo co seu ton habitual de bon sense, de pretensa
racionalidade, El Pais, a cabeceira xenuina e representativa da reforma espafiola e da
europeizacion —palabra usada como sinénimo de modernizacién, dentro da linguaxe
hexemoénica— referirase ao texto do Parlament co seguinte parrafo que deixamos en
casteldn:

(...) ha sido una declaracién por sorpresa, vergonzante, mediante una simple proposicién de ley saca-
da de la manga (...)

A ESTRATEXIA DO MEDO, OUTRA VEZ'

A partir da consideracién dos media como forma de institucién social, como activadores
de referencias de comportamento, como modelizadores e singularmente empefiados no esta-
do espafiol en crearen opini6n; a partir da hipétese de que o dereito de autodeterminaci6n,
emblemdtico para a cuestién nacional, a travé s do seu tratamento por parte dos media, pode-
ria ser denotativo do nivel real da sia aceptacién no curso do proceso democratizador espa-
fiol, a espiral de reacciéns que desencadeou a declaracién do Parlamento cataldn convértese
en obxecto da presente andlise e permitird a localizacion de constantes tipificadas nas mec4-
nicas propagandisticas, mecénicas reductoras da conciencia critica a0 manipular a informa-
cién e negar o debate, que usan dos media como soporte para conservar a hexemonia pero
que a través deste mesmo soporte deixan ao descuberto a sta febleza democratica.

A ausencia de argumentacion politica favorecedora da linguaxe imperativa e do recurso a
férmulas autoritarias, antidialogantes, que conlevan o uso de estereotipos, aparece, inmedia-
tamente, xusto cando a noticia medidtica —lanzada por El Periddico, anatemizada por El
Pais— sae deste seu dmbito inicial para activar posiciéns gobernamentais, mesmo na figura
do Presidente do executivo; sinalar 4 institucion mondrquica; demostrar o espirito prepotente
do exército. A autodeterminaci6n convértese, deste xeito, en proba do que presentamos como
limites democraticos no proceso histdrico do Estado Espafiol en relacién coas nacionalidades.

A noficia, que entrara nos media de maneira tanxencial, adquire de contado o rango de
espectdculo a través da polémica e do sindrome de Euscadi, con incertezas de como pode-
ria xogar a cuestién autodeterminista no seo do binomio violencia-pacificacién e, por fin,
en Galicia, amplia a sia aura de asunto non grato coa prohibicién, por parte do PP de
Manuel Fraga, dun debate no programa da TV autonémica, Contrafio, xustamente a noite
antes da celebracién do debate no Parlamento.

Ao longo de catro meses o tema estd nos media, pero para a mostra tipoloxica que se
presenta escollemos como representantivo o primeiro mes, periodo que permitiu localizar
como tépicos para a creacion dun clima social de inseguridade arredor da autodetermina-
cién, os seguintes:

Desvirtuamento de contidos. Identificase mecanicamente autodeterminacion e indepen-
dencia.

Procura de elementos de sustitucién. Profundizacién autonémica para o PSOE; autoi-
dentificacién para o PP.

Xogo de falsos contrarios establecendo a falsa incompatibilidade Autodeterminacién-
-Constitucién; Constitucién-Transformacién da Constitucién; Modificacién da Constitu-
cién-Involucién (neste punto € central o simbolo do exército franquista).

Propagacién de xuizos morais —non politicos— que se refiren 4 infidelidade/solidarie-
dade, 4 ruptura das regras de xogo; xuizos refrendados na constante do criterio de eficacia
como o lugar da ma conciencia —as cousas son asi porque tefien que ser asi—, para encher
con proposiciéns rdpidas aquilo sobre o que non se permitird a informacién nin o debate;
por iso hai que recorrer 6 estereotipo, como xa fora feito noutras ocasiéns polo Goberno e
en temas tan importantes coma o referendo OTAN ou os custos sociais da reconversién
industrial selvaxe que se propiciou.

DE LEGALIDADE DUBIDOSA A DELITO DE TRAICION

Wolfgang Wendel, voceiro do Consulado da Alemafia Federal en Barcelona, considera "l6xica" e
politicamente "consecuente" a Declaracion do Parlament Cataléd» (Avui, 14-12-89). O Ministro de Asun-
tos Exteriores chamard a consulta ao Embaixador en Madrid para lle advertir que os depoimentos do
Consulado son interpretados como inxerencia en asuatos internos.

Nin a aparicién de novos variantes no panorama internacional nin a ampliacién e actua-
lizacién da Declaracién de Alxer que comeza a se preparar, serven para avantar no estable-
cemento dun novo cadro de relaciéns simbdlicas Estado Espafiol-Nacionalidades ou
Naciéns, tal e como demostrard a via que imp6n o Goberno central para liquidar da escena
politica o dereito de autodeterminacion.

A réplica in crescendo que articula o Goberno espaiiol articiilase coa calificacién de
«legalidade dubidosa» do Ministro para as Administraciéns Piiblicas —precisamente o res-
ponsable das cuestiéns autonémicas— La Vanguardia (15-12-89) e, inmediatamente, a
Ministra Portavoz falard abertamente sobre a Unidad de Esparia: «mentres o PSOE gober-
ne, a unidade de Espafia non se pon en cuestién», e engadird que «o nivel de confianza
crebax», que actuaciéns deste tipo «pofien en risco o traballo xa feito», que «este tipo de ini-
ciativas € prexudicial para a vida institucional» (Diario 16, 16-12-89). A posicién oficial
do executivo € referendada, asi mesmo, por un abano de presidentes de autonomias rexio-
nais que insistirdn en que € «un paso atrds» (Murcia); tritase de «un debate superado»
(Catela-Leodn); «estou contra tales metafisicas» (Madrid); «Non ten maior sentido» (Extre-
madura); «€ un anacronismo, supén percorrer o camifio inverso ao emprendido no ano
1492» (sic) (A Rioxa); «non se pode aspirar ao tren de alta velocidade, que pagamos todos
os espafiois, € a0 mesmo tempo por sobre a mesa o xogo da autodeterminacién» (Principa-
do de Asturias).

Mentres se recollen as adhesidons dos presidentes rexionais e antes de o Ministro de
Exteriores dicir «a autodeterminacién € inaplicable en Espafia», en Bilbao celébrase a pri-
meira manifestacion multitudinaria en defensa da autodeterminacién basca, convocada por
Herri Batasuna.

E chégalle a quenda ao Presidente do Executivo, Felipe Gonzélez: «a nosa posicion € e
serd sempre a unidade de Espafia. O Goberno non ird cara 4 modificacién constitucional»
(Ya, 21-12-89).

A seguinte fase fard intervir ao Monarca, quen, no seu discurso de Nadal insiste, como
cuestion prioritaria, na «indisoluble unidade». A partir de agora esta reiteracién de unidade
indisoluble convértese en comodin para o derradeiro elo da cadea: o Exército.

Asi, en ocasion da celebracion o dia 6 de xaneiro da Pascua Militar, dbrese a ofensiva.
«Tres capitans xenerais apelan 4 indisoluble unidade da Patria», titulou El Pais (7-1-90),
que recolle, asemade, as advertencias, nese mesmo acto, do Presidente do Executivo, quen
declarou estar disposto a utilizar algins dos mecanismos excepcionais (o sulifiado € noso)
previstos no titulo oitavo da Constitucién.

O ciclo péchase coa posicién de Fraga Iribarne, ainda sen investir como Presidente da
Xunta, nun artigo publicado en El Correo Gallego-Compostela/ABC-Madrid (11-1-90),
que resume a cuestién asi: «A unidade de Espafia foi o limite que moitos trazamos a cal-

quera concesién. Que ninguén o esqueza. O Goberno e as Forzas Armadas lembraron xa as
sdas obrigas constitucionais ao respecto. A Coroa, coma sempre, EXerceu o seu maxisterio
moderador. Que ninguén se chame a engano: non estardn sos (...)»

Hai xusto un mes que o Parlamento de Catalufia declaraba non renunciar a ese dereito
democritico agora convertido no simbolo maior do exorcizado. Ademais das condenas
gobernamentais, a operacién complétase con artigos de opinién dun nimero significativo
de intelectuais-funcionarios (ligados 4 politica oficial, 4 administracién, a determinados
sectores do estamento académico) que se esforzan en lle dar certa cobertura técnica 4 cam-
pafia e deixan campo aberto para que floreza o nunca solucionado nacionalismo espiritua-
lista espafiol, con ideolexemas que nos conducen 4 retérica dos pactos de sangue para xus-
tificar que a Constitucién € inamovible ou que un pobo é un pobo porque o quere asi a
Constitucién: «o pobo representado polo Parlament —di Miguel A. Aparicio en El Pais
(15-12-89)— é o definido polas normas constitucional e estatutaria e non pode identificar-
se co suxeito do dereito 4 autodeterminacién». «Hai un feito inequivoco —mantén Jordi
Solé Tura (El Pafs, 22-12-89)— que a nosa Constitucién non contempla (o dereito de auto-
determinaci6n) e que no instante no que se estaba a elaborar foi rexeitado de maneira expli-
cita». Por fin, Ricardo Lezcano (E! Pais, 28-12-89) decidese por soster que «a autodetermi-
nacién oculta a procura da independencia, a secesidn (...) berténs nostalxicos dun
nacionalismo fragmentado propio da Idade Media». E o derradeiro paso na degradacién
dun xénero: o intento de reducir o inimigo 4 parodia, chdmenelle Idade Media ou Terceiro-
mundismo, para tapar o feito de que, nestes dez anos —e agora recollemos a voz critica do
notario Josep M. Puig Salellas, en La Vanguardia (17-1-90)— aquela pretensa descentrali-
zacién non foi tal senén que, a través da atomizacion, o sistema autonémico «resultou un
habil procedemento para entreter a xente mentres que o Estado —de cada vez méis podero-
so—, explorando a fondo as ambigiiidades da Constitucién e do Estatuto Cataln, con com-
pracencia do Tribunal Constitucional— peza chave para desmontar a autonomia politica—
pon a andar o proceso de recuperacién de competencias».

Porque impedir que a teoria politica, o pensamento, sitiie o seu 4mbito de andlise no
balanzo de fins e obxectivos, como proceso, a partir das mediaciéns que o poder articule
para non deixar pasar nin tan sequera unha declaracién formal, indicanos ata que punto non
resistiria o Poder o exercicio efectivo de tal dereito. O diario El Mundo del siglo XXI, de
recente creacién e especialmente vixiante dos desvios gobernamentais, ofrecia os resulta-
dos dunha sondaxe realizada por «Sigma Dos» en Galicia, Euscadi e Catalufia, o 14 de
xaneiro de 1990, a propdsito da autodeterminacion: méis do sesenta por cento a favor, en
Catalufia; case o cincuenta e catro, en Euscadi; case o 22 por cento en Galicia, onde a res-
posta «Non responde» sobe do 33 por cento. Nas tres naciéns sae positiva a necesidade da
reforma constitucional. '

NOTA.—O 27 de maio de 1990, organizaciéns do movemento nacionalitario europeo reunidas en Barcelona a
través da CONSEO, asinan a Declaracién Universal dos Dereitos Colectivos dos Pobos, que, no seu titulo IV, Art.
20, sinala que os dereitos individuais fican rebaixados cando non se recofiecen os dereitos colectivos.

Segundo a prensa, asistiu a tal xuntanza, por Galicia, 0 BNG e outras organizaciéns que tal formaci6n selec-
cionou. Non puideron asistir a FPG, proposta por Herri Batasuna, nin a APU, ambas polo veto do BNG.

